
 

 

 
 
 

Rýmingaráætlun 
 

Ef brunaviðvörun fer í gang, vart verður við eld, reyk eða aðra vá sem krefst rýmingar skal 
rýma frístundina tafarlaust og fara með börnin á söfnunarstað sem er við anddyri 

Íþróttamiðstöðvarinnar. 

Starfsfólk frístundar hefur ekki aðgang að stjórnbúnaði brunaviðvörunarkerfis hússins. 
Meginhlutverk þess við rýmingu er því að tryggja að börnin komist hratt og örugglega út úr 
húsnæðinu. 

Nafnalisti, blýantur og rautt og grænt spjald eru geymd í vasa í anddyri. 

1. Þegar brunaviðvörun fer í gang eða önnur vá kemur upp hefja frístundaleiðbeinendur 
tafarlausa rýmingu. Ekki skal tefja rýmingu til að kanna orsök viðvörunar. 

2. Annar frístundaleiðbeinandinn tekur með sér nafnalista, blýant og rautt og grænt 
spjald, að því gefnu að hægt sé að nálgast gögnin án þess að tefja rýmingu eða stofna 
öryggi í hættu. 

3. Frístundaleiðbeinendur leiða börnin rólega og skipulega eftir öruggustu útgönguleið á 
söfnunarstað við anddyri Íþróttamiðstöðvarinnar. 

4. Við rýmingu skulu frístundaleiðbeinendur, eftir því sem aðstæður leyfa og án þess að 
tefja för hópsins, gæta þess að ekkert barn verði eftir, svo sem á salerni eða í öðrum 
rýmum sem börnin hafa aðgang að. 

5. Þegar komið er á söfnunarstað skal halda hópnum saman. Annar 
frístundaleiðbeinandinn fer strax yfir nafnalistann og kannar hvort öll börnin hafi skilað 
sér. 

6. Grænu spjaldi er haldið uppi ef allir eru komnir út. Rauðu spjaldi er haldið uppi ef 
einhvern vantar. 

7. Ef barn hefur ekki skilað sér skal skrá eða muna hver það er og, ef vitað er, hvar barnið 
sást síðast.  

8. Ef þörf er á skal hringja í 112 og veita upplýsingar um aðstæður. Þegar slökkvilið eða 
annað viðbragðslið kemur á staðinn skal upplýsa það tafarlaust ef einhvern vantar og, ef 
vitað er, hvar viðkomandi sást síðast. 

9. Börnin skulu vera saman á söfnunarstað undir umsjón frístundaleiðbeinenda þar til 
fyrirmæli berast um annað. 

 

 

Grunnskólinn á Þórshöfn - frístund 

Rýmingaráætlun í bruna og annarri vá sem veldur því að rýma þarf 
frístundahúsnæðið Þórsver 

